
Liburuak

KRITIKA

Mugetan

Mugetan.

Hasier Etxeberria.

Elkar, 1989.

112 orrialde. 11,60 euro.

Hemeroteka

Schengen aurrekoak

JURNALISTA ustez grazios batek, aldizkati serios honetantxe, zera
esan zion Hasier Etxebertiari: Bost idazle Hasier Etxeberriarekin ber-
betan liburuagatik zela ezagun idazle modura (nota bene: aldizkari
honek ez du gisa horretako sasi-kazetaririk merezi). Eta Ftxebe-
rriak erantzun zion ezetz, noski, Eulien bazka edo Inesaren balada
liburuengatik zela ezagunago, hori uste zuela behintzat, baina tira.

Gaztak ager ditzadan: 1984tik, argitaratzen du libururen bat
tarteka, etenik gabe. Zerrenda luzea da, genero ezberdinak,
halako baieztapen txepelik entzuteko. Baina kontua da, orain-
goan ere, iradokizunei kasu egin ez eta hasieretara jo duela jur-
nalista ustez grazios eta orain kritikari arropak beztitu dituen
honek. Mugetan lehen eleberria aukeratu dio kritika arkeologi-
koa xede duen saila berrabiatzeko.

Labur antzean nobela laburraren haria: Nati eta Mikel harra-
patzen ditu poliziak, komisariara eraman, kanta dezaten nork
eman zion pistola Tximuri, eraso ekintza armatuen garaiko eta-
kideari. Hoti ez, baina ezkutatzeko beste zerbait dute bi atxilo-
tuek, Tximu ere korapilatzen duen zerbait. Eta ezin Mikelek
polizia etxekoa jasan: ateratakoak Tximuren arrastoan sartzen
du polizia, ezinbestean.

Mugetan honek harrapatzen du garaiko errealitate politikoa,
klabe politikoan idatzitako eleberria izan gabe. Konpromisoa,
militantzia, sasia. Baina bestelakoa da interpretazioa, pertso-
naiak eta haien barrukoak karraskatzen ditu, Nati eta Mikel zie-
gara eta Tximu zulora daraman motiboa prosaikoa da oso.
Ahaire beltz batean dago idatzia gainera, atxilotuen abokatua
baino detektibe ez oso abila dirudien Beistegi izeneko pertso-
naiak iradokitzen duen bezala.

Schengen aurreko nobela da Mugetan, kronologikoki, baina
baita Etxeberriaren bibliografian ere. Ondoren euri ugari egin
duela, alegia, eta onerako. Garairako izan zuen meriturik, Olazi-
regik dio: “Konta-teknika modernoak darabiltza, plano alter-
nantzia azkarrak, zehar estilo askean tartekatutako pasarteak,
kameraren begiari jarraiki antolatutako deskribapen objektibo-
ak”. Gaindituak dira, ordea, horiek denak, eta irakurketa xalo
xamarra, piperrik gabea da gaur egunekoa. Gorabehera urrikoa,
zurrunegia, konparazioz betea.

Zalantza gutxi: beste eleberri batzuekin lehenaren langa
gainditu du Etxeberriak, nabarmen. Lerro beltzari jarraiki, eta
gomendioari kasu eginez (azkenikl), Eulien bazka, esate batera.
Eta bestelako lerro batean, bakanago, Iturrino handia bikaina.
Bost idazle Hasier Etxeberriarekin berbetan ahaztu gabe, noski.

Chillidaren biografia
haurrentzat

9 eta 12 urte bitartekoentzat idatzia dago
Edunardo Chillida, espazioaren eskultorea bio-
grafia. Gorka Calzadak eskribitu du, irakur-
le gazteek gustura hartzeko moduan, baina
zehaztasuna eta sakontasuna galdu gabe.
Txertoak argitaratutako liburuak azaltzen
du nola Chillidak txikitatik izan zuen edo-
zein paperetan zirriborroak egiteko zaleta-
suna eta arratsalde euritsu

@ eta bakartietan itsasoari
so, bere gauzetan pentsa-
tzeko afizioa. Hortik eto-
rriko ziren, ziurrenik,
nagusiagotan eskultore
izateko oinarrizko osa-
gaiak. Baina artista
berezia izan zen
Chillida: materiale-

EDUARDO
CHILLIDA

ESPAZIOAREN ESKULTOREA

Eduardo Chillida... i -
Gorka Calzada. kin eskultura egi-
Txertoa. teaz gain, hutsare-
123 orrialde. kin ere egin
9,95 euro. zitekeela erakutsi
baitzuen. |

Mandasko dukearen
bizitzari buruzko guztia

Carlos Rilova Jeric6k idatzi du Fermin
Lasala y Colladoren biografia. Kutxaren
eskutik publikatu den lan hau Rilovaren
doktore tesiaren azken emaitza da. Mandas-
ko dukea zen Lasala eta bizitza bakarra
eduki partez, lauzpabost izan zituela esan li-
teke: hamaika negoziotan sartuta ibili zen,
baita moltsa ederki gizendu ere; baina, ho-
rrez gain, historia liburuekin zaletasun be-
rezia izan zuen, arlo militarrean karrera egin
zuen, baita politikan ere. Biografia honetan
esaten denez, XIX. mendearen amaieran
Parisen eta Londresen Mandasko dukea
bazen nor: inperioak egin eta desegin zituen
noiz eta Belle Epoque
betean, Europa kolonia-
lismorantz zihoanean. |

Vida del duque

de Mandas.

Carlos Rilova.

Kutxa.

438 orrialde. 17 euro.




